
C: A fydd y Prif Weithredwr dros dro yn gyfrifol am weledigaeth yr Adolygiad Buddsoddi a byddai'r Prif Weithredwr newydd yn gwireddu'r weledigaeth honno? Neu a oes cyfle gwirioneddol i'r Prif Weithredwr newydd lunio'r weledigaeth a'i datblygu fel y maent yn teimlo bod angen symud ymlaen?

A: Rydym yn amlwg yn awyddus iawn i gynnwys y Prif Weithredwr newydd wrth lunio’r weledigaeth derfynol ar gyfer yr Adolygiad Buddsoddi sydd wedi bod yn cydgysylltu ein blaenoriaethau allweddol o ehangu ymgysylltiad a chreu sector cynaliadwy. Gadewch imi osod yr amserlen bresennol ar gyfer cynnydd. Gyrrir yr amserlen hon gan yr angen i gyhoeddi canlyniad yr Adolygiad a Phortffolio Celfyddydau Cymru newydd erbyn diwedd Medi 2023, ar ôl caniatáu digon o amser ar gyfer prosesau apelio. Mae’r Portffolio Celfyddydau Cymru newydd yn dechrau ym mis Ebrill 2024 yn dilyn cyfnod rhybudd o chwe mis i ymadawyr a newydd-ddyfodiaid.

Yn ei gyfarfod ar 8 Gorffennaf, bydd y Cyngor yn cymeradwyo papur ymgynghorol ar Adolygiad Buddsoddi 2024-2029, a fydd yn cynnwys ei weledigaeth a phroses arfaethedig ar gyfer yr Adolygiad. Yna bydd cyfnod ymgynghori o ddeuddeg wythnos yn dod i ben ar 3 Hydref. Bydd y Cyngor yn cymeradwyo ei Gynllun Strategol 2023-2026 a Chylch Gorchwyl a Phroses ei Adolygiad Buddsoddi ar 14 Hydref ar sail canlyniadau'r ymgynghoriad.

O'i benodi ym mis Gorffennaf, byddai'r Cyngor yn dymuno cynnwys ei Brif Weithredwr newydd fel y byddai ar gael yn ystod y cyfnod ymgynghori ffurfiol ac wrth lunio'r cynigion dilynol ar yr Adolygiad a'r Cynllun Strategol i'w cyflwyno i'r Cyngor ym mis Hydref. Bydd yr ymgeisydd llwyddiannus pan fydd yn ei swydd wedyn yn arwain y sefydliad drwy'r prosesau ymgeisio, gwneud penderfyniadau ac apelio er mwyn pennu cyfansoddiad a siâp Portffolio Celfyddydau Cymru newydd.

Eto, mae’n amlwg y byddai wedi bod yn ddelfrydol gwneud yr holl waith o siapio’r Adolygiad gyda Phrif Weithredwr newydd yn ei l/lle ond mae Cofid eisoes wedi gohirio’r Adolygiad a thrwy golli Prif Weithredwr penodedig oherwydd salwch. Mae angen cynnydd ar y sector, yn ogystal â'r Cyngor sydd wedi gwneud ymrwymiadau cadarn i'w flaenoriaethau. Cefnogir hyn gan Lywodraeth Cymru ac fe'i mynegir yn ei Llythyr Cylch Gwaith i Gyngor Celfyddydau Cymru.
